
ந்ரு’ஸிம்ஹஸ்தோத்ர

ஶ்ரீ க³ணேஶாய நம: ।
ஸுராஸுரஶிரோரத்நகாந்திவிச்சு²ரிதாங்க்⁴ரயே ।
நமஸ்த்ரிபு⁴வநேஶாய ஹரயே ஸிம்ஹரூபிணே ॥ 1॥
ஶத்ரோ: ப்ராணாநிலாஸ்தத்ர வயம் த³ஶ ஜயோऽத்ர க: ।
இதி கோபாதி³வாதாம்ரா: பாந்து வோ ந்ரு’ஹரேர்நகா:²॥ 2॥
ப்ரோஜ்ஜ்வலஜ்வலநஜ்வாலாவிகடோருஸடாச²ட: ।
ஶ்வாஸக்ஷிப்தகுலக்ஷ்மாப்⁴ரு’த்பாது வோ நரகேஸரீ ॥ 3॥
வ்யாதூ⁴தகேஸரஸடாவிகராலவக்த்ரம்
ஹஸ்தாக்³ரவிஸ்பு²ரிதஶங்க²க³தா³ஸிசக்ரம் ।
ஆவிஷ்க்ரு’தம் ஸபதி³ யேந ந்ரு’ஸிம்ஹரூபம்
நாராயணம் தமபி விஶ்வஸ்ரு’ஜம் நமாமி ॥ 4॥
தை³த்யாஸ்தி²பஞ்ஜரவிதா³ரணலப்³த⁴ரந்த்⁴ர
ரக்தாம்பு³நிர்ஜரஸரித்³த⁴நஜாதபங்கா ।
பா³லேந்து³கோடிகுடிலா: ஶுகசஞ்சுபா⁴ஸோ
ரக்ஷந்து ஸிம்ஹவபுஷோ நக²ரா ஹரேர்வ:॥ 5॥
தி³ஶ்யாத்ஸுக²ம் நரஹவிர்பு⁴வநைகவீரோ
யஸ்யாஹவே தி³திஸுதோத்³த³லநோத்³யதஸ்ய ।
க்ரோதோ⁴த்³யதம் முக²மவேக்ஷிதுமக்ஷமத்வம்
ஜாநேऽப⁴வந்நிஜநகே²ஷ்வபி யந்நதாஸ்தே ॥ 6॥
॥ இதி ந்ரு’ஸிம்ஹஸ்தோத்ரம் ॥

